
〈州。刺史。病不赴。徵爲光祿大夫。領少府。敦憂愧而卒。追贈本官。加散。騎常侍。謚曰敬。司馬氏曰。庾亮以外戚輔政。首發禍機。國破君危。竄身苟免。卞〉

〈敦位列方鎮。兵糧俱足。朝廷顛覆。坐觀勝負。人臣之罪。孰大於此。既不能明正典刑。又以寵祿報之。𣈆室無政。亦可知矣。任是責者。豈非王導乎。夏〉

〈四月以平南軍司劉㣧爲江州。刺史。陶侃郄鑒皆以㣧非方伯才。司徒導不從。或謂導子悅曰。今大難之後。紀綱頓弛。自江陵至建康三千餘里。𣴑〉

〈民萬計。布在江州。江州國之南藩。要害之地。而㣧以忕侈之性。卧而對之。不有外變。必有内患矣。悅曰。此温平南之意也。㣧矜豪日甚。專務商販。積〉

〈財百萬。縱酒酣樂。不䘏政事。冬十二月。詔徵後將軍。郭默爲右將軍。默樂爲邊將。不願宿衛。以情愬於㣧。㣧曰。此非小人之所及也。默將赴召。求資〉

〈於㣧。㣧不與。默由是怨㣧。會有司奏今朝廷空竭。百官無祿。惟資江州運漕而㣧商販繼路。以𥝠廢公。請免㣧官。書下。㣧不即歸。罪方自申理。有謂〉

〈郭默曰。劉江州不受免宻有異圖。惟忌郭侯一人。欲先除之。默帥其徒襲㣧。稱詔斬之。傳首京師。五年春正月。劉㣧首至建康。司徒導以郭默驍〉

〈勇難制。以默爲江州刺史。太尉侃聞之。投袂起曰。此必詐也。即將兵討之。發。使上表言狀。且與導書曰。郭默殺方州。即用爲方州。害宰相便爲宰。相〉

〈乎。導答侃書曰。默據上𣴑之勢。加有船艦成資故苞舍隱忍。使有其地。朝廷得以潜。嚴俟足下軍到。風發相赴。豈非遵養時晦。以定大事者耶。侃笑〉

〈曰。是乃遵養時賊也。夏五月。默將縳。默出降。侃斬之。傳首建康。愚按導前失之於羊鑒。後失之於劉嗣。知人之明。於是有愧矣。况怡已復諫於失之〉

〈中又重。失焉。而郭黔之用失之非小者也。非陶侃輩以討賊自任其禍寧有既乎。八年春正月。趙石勒遣。使來脩好。詔焚其幣。胡氏曰。中國之為爲中〉

〈國以有仁義也。仁莫大乎愛親。義莫大乎尊君。仁義立。然後人理存。天道順。若子不顧其親。臣不顧其君。惟利害是論。苟利於巳。則從之。是以小人〉

〈夷狄自處。何以治小人而服夷狄哉。石勒攻陷京師。因執天子。東𣈆嗣世乃不戴天之讎。張賓爲勤謀臣。猶有擢髮不足數罪之言。則𣈆之待勒不〉

〈言可喻矣。設受勒幣而與通好。忘宗國之憤。棄君父之怨。則人之大倫滅矣。於夷狄又何難焉。處是事者非王導而誰。鳴呼善哉。此亦其爲元功之〉

〈一事也。咸康元年。咸和盡九年。改今元帝加元服。司徒導以羸疾不堪朝會。帝幸其府。拜導并拜其妻。傳又云。後令輿車入殿。其見敬如此。有同家〉


〈人孔坦切諌。及帝巳加元服。猶委政於導。坦每發憤以國事爲已憂。甞從容言曰。陛下春秋巳長。聖敬日躋。冝慱納朝臣。諮諏善道。導聞而惡之。出〉

